
Reglur um nám, innskriving, próvtøkur og prógv á Fróðskaparsetri Føroya 
Samtyktar í setursráðnum 26.3.92 við broytingum 21.5.92 og 18.6.92 
 
STUDENTAR, LÆRARAR OG PRÓVDÓMARAR 
 
Studentar 
Megindeildirnar hava ábyrgd av, at studentar verða tiknir upp eftir reglunum í lógini fyri setrið og eftir 
kunngerðum landsstýrisins um nám á Fróðskaparsetri Føroya. 
 
Lærarar 
Fastir lærarar, góðkendir uttanseturslærarar og onnur góðkend lærarahjálp geva frálæru á setrinum. 
 
Próvdómarar 
Próvdómarar, sum avvarðandi megindeild hevur góðkent at døma í teimum einstøku 
lærugreinunum, døma próvroyndir studentanna. 
 
 
ÚTBÚGVINGAR 
 
Nám 
Nám setursins eru lýst í landsstýriskunngerðum.  
 
Hvørt nám er sett saman sambært námssk ipan, sum megindeildarráð hevur góðkent. 
 
Um námsskipan verður broytt, ger deildin saman við megindeildini av, hvussu leingi studentar 
kunnu fara til próvs eftir gomlu skipanini. 
 
Lærugreinir 
Undirvíst verður í góðkendum lærugreinum.  
 
Allar lærugreinir skulu hava lærugreinarlýsing tøka. Lærugreinarlýsingar eiga greitt at siga frá 
teimum evnum, sum undi rvíst verður í, undirvísingarhátti, tímatali, próvtøkuhátti, próvdøming o.s.fr. 
 
Stakar lærugreinir 
Við røttum fortreytum skal bera til at ganga til stakar lærugreinir á fróðskaparsetrinum og at fara til 
próvs í teimum. 
 
 
INNSKRIVING 
 
Upptøka 
Megindeild tekur saman við deild støðu til upptøku av studentum til nám og stakar lærugreinir. 
 
Upptøka skal vera farin fram í seinasta lagi tann 15. juli. 
 
Árskort 
Undan lestrarársbyrjan skal studenturin fylla út innskrivingarblað og lata tað inn á setrið fyri at fáa 
árskort. 
 
 




